
భక్తిరసశతకసంపుటము











	మ.	
అసమానాకృతి దేవకీవిమలగర్భాంభోధిచంద్రుండు నా

వసుదేవాత్మతపఃఫలం బనఁగ దేవా నీవు జన్మించుటన్

వసుధన్ బూవులసోనవాన గురిసెన్ వర్ణించి రద్దేవతా

విసరంబుల్ సురదుందుభుల్ మొరసె గోవిందా రమాధీశ్వరా.

	మ.	
బలిమిన్ బూతన మీగృహంబునకుఁ దా బాలెంతయై వచ్చి పొ

త్తులలోఁ బాపని నిన్ను నెత్తికొని వాదుల్ దాదులాడన్ హలా

హలపూర్ణంబగుచన్ను నీ కొసఁగి మోక్షావాప్తురా లైనచో

వెలయన్ భక్తులు ముక్తులౌ టరుదె గోవిందా రమాధీశ్వరా.

	మ.	
రమణన్ మృత్తిక నేల తింటివి కుమారా బుద్ధి కాదంచుఁ గ్రో

ధముతోడన్ మిముఁ గొట్టఁబూనిన యశోదాదేవికిన్ మీముఖా

బ్జమునన్ బద్మభవాండపంక్తులు విరాజత్స్ఫూర్తి గావించి సా

ధ్వీమణిన్ విస్మయమందఁజేసితివి గోవిందా రమాధీశ్వరా.

	శా.	
విందుల్ వచ్చిరటంచు గోపతరుణుల్ వేభంగులన్ వచ్చి మో

విం దేనెల్ వడియంగ ముద్దుగురియన్ వేంచేసి మాకౌఁగిటన్

విందైనాఁడవటంచు నెత్తుకొన నీవీబంధముల్ జేర్చుటల్

విందున్ భాగవతాదిశాస్త్రముల గోవిందా రమాధీశ్వరా.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 6 మే 2022న 22:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

